
Sigra djoega pintoe terboekah dari dalem. Kek-soen lantas bertindak masoek, tapi sigra djoega ia merandak, dan bekata:

„Kanapa sampe begini waktoe ini lampoe belon dimati'in?"

„Ah, biasanja si kaloe maoe tidoer saia lantas mati'in, tapi ini hari tahon baroe nona pesan djangan mati'in teroes sampe pagi."

Sambil berkata demikinn boedjang itoe beresken pakeannja, jang soeda djadi kalang-kaboet lantaran soeda ngoetjal di pembaringan sakean lama.

Maski di itoe waktoe soeda ada amat sedjoek, traoeroeng Kek-soen poenja dara lantas berlompat-lompat, djalan dalem oerat-oeratnja, satelah ia dapet pandang sedikit lama pada itoe boedjang pram-poean jang sedeng ada dalem oewat-oewatan. Dalem sakedjap ia poenja rasa mengantoek lantas djadi boejar, dan sigra djoega ia soeda djadi binal dari kepala teroes ka kaki.

Tadi kakinja soeda bersediah boeat melangkahi pintoe jang teroes ka dalem, tepi dengen koenjoeng-koenjoeng lantas ia berbalik, ambil tempat di atas pembaringannja ia poenja boedjang, kamoedian laloe berkata dengen menjengir:

„Salaennja ba Ban-tjoan, ada siapa lagi jang be-lon poelang, Isa?"

„Engga ada lagi; ba Koei-tjoan tadi soeda poelang poekoel sapoeloe liwat."

